
Аннотация 

Мазкур мақолада чизмачилик фанини ўқитиш жараёнида фазовий тасаввур,  фазовий - 

визуал 3D образларнинг айрим психологик ва педагогик жиҳатлари, объектларни идрок 

этишнинг умумий схемаси, фазовий-визуал 3D образларнинг шаклланиш жараёнида тасаввурни  

синтез қилиш шакллари ҳақида сўз юритилган. 

Аннотация 

В этой статье говорится о пространственном воображении в процессе обучения 

черчению, некоторых психолого-педагогических аспектах пространственно-визуальных 3D-

образов, общей схеме восприятия объектов, формах синтеза воображения в процессе 

формирования пространственно-визуальных 3D-образов. 

Annotation 

In this article we will talk about spatial imagination in the process of learning to draw, some 

psychological and pedagogical aspects of spatial-visual 3D images, the general scheme of perception 

of objects, forms of synthesis of imagination in the process of forming spatial-visual 3D images. 

 

Бўлажак чизмачилик ўқитувчисининг касбий кўникмалари унинг интегратив сифати 

бўлиб, эгаллаган билими ва компентенциялари асосида деталлар, конструкциялар чизмасини 

фазовий - визуал образлари билан ишларини амалга оширишга амалий тайёргарлигини 

характерлайди.  

 Олий таьлим муассаларида бўлажак чизмачилик ўқитувчисининг касбий 

кўникмаларини шакллантириш жараёнинида уларни фазовий визуал 3D образлар каби сифат 

компонентлари бир-бири билан ўзаро боғлиқ бўлиб, муҳандислик графикаси тизимнинг 

таркибий элементлари ҳисобланади. "Фазовий – визуал 3D образ" тушунчасининг моҳиятини 

аниқлашда фазовий тасаввурларнинг ривожланиш кўрсаткичларини баҳолаш муҳим рол 

ўйнайди. Фазовий тасаввурларни ривожлантиришнинг бундай кўрсаткичларини аниқлайди: 

барқарорлик, кенглик, мослашувчанлик, чуқурлик, тўлиқлик, геометрик образ тасвирларининг 

динамик ҳолати, мақсадга мувофиқлиги, шунингдек  муаммоларни ҳал қилишда фазовий 

тасаввурлар билан ишлаш турлари. Бу кўрсаткичларнинг уйғунлиги, бизнингча, талабаларда 

фазовий образларнинг шаклланишини энг тўлиқ ва хилма-хил характерлайди. Бўлажак 

чизмачилик ўқитувчиларни касбий фаолиятга тайёрлаш даражасини тавсифловчи фазовий-

визуал 3D образли тасаввур компетенциясини касбий кўникмаларнинг зарурий қисми сифатида 

ажратиб кўрсатишимизга имкон берди.  

Маълумки, ўқув жараёнида фазовий образлар билан ишлаш нафақат объектни қайта 

тиклашни, балки улар устида амаллар бажаришни, қисмларга ажратиш, алоҳида элементларни 

яхлитлаш, буюмнинг таркибий қисми сифатида бошқа объектлар билан алоқадорликда бўлиши 

назарда тутилади ва булар фазовий тафаккурни ташкил этади. Буларнинг ҳаммаси 

тушунчаларга яқин бўлган умумлашган фазовий тасаввурни шакллантиришга хизмат қилади. 

Биз фикрларимизни умумлаштирган ҳолда, объектларни онгимизда идрок этиб, фазовий 

тасаввурни шакллантиришнинг умумий схемасини ишлаб чиқдик (1- расм). 

Схемадан кўриниб турибдики, фазовий образ ҳосил бўлишида фазовий тафаккур ва 

фазовий тасаввур қилиш муҳим аҳамиятга эга. 

Фазовий тафаккурнинг психологик хусусиятлари шундан иборатки, у ақлий фаолият тури 

бўлиб, амалий ва назарий масалаларни ҳал қилиш жараёнида фазовий образлар ҳосил қилиш, 

улар устида таҳлиллар олиб бориш ва график амаллар бажаришни таъминлайди. Уни 

ривожлантиришда лойиҳалаш, моделлаштириш, график тасвирлаш каби фаолият шакллари 

жуда муҳим ўрин тутади.  

Бу фаолият турларини эгаллаш жараёнида талабалар ўз фаолияти натижасини олдиндан 

тасаввур қилиш ва уларни расм, чизма, эскиз, қурилмаларда акс эттириш, ҳаёлан уларнинг 

кўриниши ўзгартириш ва унинг асосида янгиларини бажариш малакаларини мақсадли 

шакллантирадилар. 

Яратилган образга мувофиқ унинг тасвирларини бажаришда ўз меҳнат натижаларини ва 

уни амалга ошириш босқичларини нафақат вақт, балки амалларни фазовий кетма-кетлигини 

ҳам ҳисобга олиб режалаштириб боришни ўрганадилар. 

 

 

 

 

 

 

 

 

 

 

 

1- расм 

 

Фазовий хусусиятлар ва муносабатларни муайян нарса ва предметдан ажратиб бўлмайди - 

булар айниқса, реал нарсаларнинг ўзига хос абстракт кўриниши бўлган геометрик объектлар 

(ҳажмли сиртлар, моделлар, чизмалар, схемалар ва ҳ.к.)да яққол намоён бўлади. Шунинг учун 

ҳам фазовий тасаввурни шакллантиришда ва улар устида амаллар бажаришда геометрик 

объектлар (уларнинг турли комбинацияси) асосий восита бўлиб хизмат қилади. 

Ҳозирги психологияда фазовий тасаввур тушунчаси объект ёки ҳодисанинг идрок этиш 

натижасида ҳосил бўлувчи образнинг тушунчаси билан боғланади. Фазовий тасаввурлар 

фазовий объект ёки ҳодисаларнинг трансформацияланиб онгимизда идрок этилиши ва бу 

фаолият жараёнида тасвирли ахборотларни хотирада акс этган яхлит субъектив образдир. 

Шундай экан, биз фазовий тасаввурни шакллантириш ва ривожлантириш жараёнига, онгимизда 

образлар ҳосил қилиш ва улар устида амаллар бажариш жараёни сифатида қарашимиз мумкин. 

Фазовий тасаввурга бундай нуқтаи назар талабаларнинг фазовий тасаввурини 

шакллантириш ва ривожлантириш методикасини ишлаб чиқишда кўпгина методист олимлар 

томонидан асос қилиб олинган [3]. Улар кўпроқ фазовий (геометрик) конфигурациянинг у ёки 

бу образи, ҳамда унинг элементлари ва улар орасидаги муносабатлар тушунилади. Фазовий 

тасаввурни шакллантириш ва ривожлантириш жараёни ўганилиаётган объектнинг фазовий 

образлари ёки схематик конфигурацияларни ҳаёлан лойиҳалаш ва объект устида бажарилиши 

лозим бўлган амалларни улар устида бажариш малакаси билан тавсифланади. 

Тасаввурларнинг билишдаги ўрни ҳиссийликдан фикрлашга ўтишда боғловчи занжир 

бўғини эканлигидадир. Талабалар онгида шакллантирилган геометрик объектлар ҳақидаги 

маълумотлар тушунчалар сифатида идрок этилиб билим, қўникма, малака ва тажрибага айланиб 

боради. 

Тасаввур билишнинг муҳим элемента сифатида нарса ва ҳодисалар образини улар ҳақидаги 

тушунчаларнинг мазмун моҳияти билан боғлашга хизмат қилади [4]. Тасаввурларнинг 

шаклланиши тушунчаларни эгаллашни талаб қилади, чунки тушунчалар образнинг моҳиятини 

белгилаб беради. Айтиш мумкинки, геометрик объектлар ҳақидаги фазовий тасаввурларни 

шакллантириш жараёни улар ҳақидаги тушунчалар ва билимлар асосида кечади. 

Фазовий-визуал 3D образларнинг шаклланиш жараёнида тасаввурни  синтез қилиш 

шакллари беш кўринишда бўлиб, улар қуйидагилардан ибрат. 

• Агглютинация - Елимлаш» деган маънони билдириб, унда турли қисмларни битта 

қилиб янги образ яратилади.   

• Гиперболизация - Образларни катталаштириш ёки кичиклаштириш шунингдек, 

алоҳида  қисмларни  ўзгартиришдир 

• Акцентлаштириш - Айрим белгиларни таъкидлаш орқали образлар яратиш.  Масалан  

тасаввур образларини яратиш усулларидан бири. Муайян детал ёки яхлитликнинг бир қисми 

таъкидланади ва доминантлик қилади. 

• Схемалаштириш - Ўхшатиш орқали айрим тасаввурларни улар орасидаги фарқларни 

силлиқлаш;  типиклаштириш-бир хил образларни қайтарилиши бўлиб,  ҳар бир давр учун типик 

бўлган образларни яратиш  

• Типиклаштириш - Хаёл образини яратишнинг асосий усули, тасаввурларни қайтадан 

ўзгартириш бўлиб, бунда янги образ умумлашган характер олади. Типик образда муҳим 

хусусиятлар ёки белгилар ажратилган бўлади.  

 Шундай қилиб фазовий - визуал образларга таяниб иш кўриш ва шу асосда турли ўқув 

ишлаб чиқариш вазифаларини бажариш инсон ақлий фаолиятининг муҳим хусусиятидир. 

Талабаларнинг фазовий - визуал 3D образларни шакллантириш ва у билан боғлиқ бўлган 

малакани ошириш график фаолиятнинг энг муҳим таркибий қисмидир.  

 Бўлажак чизмачилик ўқитувчиларини касбий кўникмаларини шакллантириш жараёнида 

фазовий - визуал 3D образлардан фойдаланишнинг педагогик аҳамияти катта бўлиб, у ҳозирги 

замон ишлаб чиқариши учун энг зарур бўлган уқув ва малакаларни тарбиялашдан иборатдир. 

